
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এনক আর্ডেন।
৩





এই তীরে, পরিত্যক্ত এই সব মাঝে,

তিন জনে ধূলাখেলা খেলিত তাহারা।

গড়িত খেলার ঘর সিক্ত বালুকায়;

ভগ্নপ্রাণে নির্নিমেষে দেখিত চাহিয়া—

সাগর-তরঙ্গ তারে কেমনে ভাসায়।

শ্বেত উর্ম্মিমালা যত আসিত নিকটে,

উপরে উঠিত তারা—পলাইত দুরে।

ক্ষুদ্র পদচিহ্ন নিত্য পড়িত তাদের,

বিধৌত হইত নিত্য তরঙ্গ-বিক্ষেপে।

পর্ব্বতের সানুদেশে ক্ষুদ্র গিরিগুহা;

শিশুরা খেলিত তাহে কুটীর রচিয়া।

এক দিন সাজিত ‘এনক’ গৃহস্বামী,

অতিথি ‘ফিলিপ’; পরিবর্ত্ত পর দিন;

‘এনি’ কিন্তু কর্ত্রীরূপে নিত্য বিরাজিত।

কখনো এমন হ’তো,—‘এনক্’ একাই,

কর্ত্তা হ’য়ে কাটাইত সপ্তাহ সময়;

কহিত—“আমার গৃহ, গৃহিণী আমার।”

‘আমারও!’—কহিত ফিলিপ ভগ্নস্বরে,—

‘হইবে আমারে পুনঃ পালার সময়।’

